
VENDIM
Nr. 56, datë 29.1.2020

PËR KALIMIN NË PËRGJEGJËSI ADMINISTRIMI, NGA AKADEMIA E
SHKENCAVE TEK AGJENCIA E SIGURIMIT TË CILËSISË NË ARSIMIN E

LARTË (ASCAL), TË OBJEKTIT “INSTITUTI METEOROLOGJIK” DHE PËR NJË
NDRYSHIM NË VENDIMIN NR. 440, DATË 16.6.2005, TË KËSHILLIT TË

MINISTRAVE, “PËR MIRATIMIN E LISTËS SË INVENTARIT TË PRONAVE TË
PALUAJTSHME SHTETËRORE, TË CILAT I KALOJNË NË PËRGJEGJËSI

ADMINISTRIMI AKADEMISË SË SHKENCAVE”, TË NDRYSHUAR
Në mbështetje të nenit 100 të Kushtetutës dhe të neneve 10 e 13, të ligjit nr. 8743, datë

22.2.2001, “Për pronat e paluajtshme të shtetit”, të ndryshuar, me propozimin e ministrit të
Arsimit, Sportit dhe Rinisë, Këshilli i Ministrave

VENDOSI:
1. Kalimin në përgjegjësi administrimi, nga Akademia e Shkencave tek Agjencia e Sigurimit të

Cilësisë në Arsimin e Lartë (ASCAL), të pronës me numër pasurie 1/34, të llojit “truall”, me
sipërfaqe 825.26 m², në zonën kadastrale 8350, me emërtimin “Instituti Meteorologjik”, sipas të
dhënave të kartelës së pasurisë dhe hartës treguese të regjistrimit, që i bashkëlidhen këtij vendimi.

2. Në listën e inventarit të pronave të paluajtshme shtetërore, e cila i bashkëlidhet vendimit nr.
440, datë 16.6.2005, të Këshillit të Ministrave, “Për miratimin e listës së inventarit të pronave të
paluajtshme shtetërore, të cilat i kalojnë në përgjegjësi administrimi Akademisë së Shkencave”, të
ndryshuar, hiqet prona me nr. rendor 4, me emërtimin “Instituti i Hidrometeologjisë”.

3. Ngarkohen Akademia e Shkencave, Ministria e Arsimit, Sportit dhe Rinisë, Agjencia e
Sigurimit të Cilësisë në Arsimin e Lartë dhe Agjencia Shtetërore e Kadastrës për zbatimin e këtij
vendimi.

Ky vendim hyn në fuqi menjëherë dhe botohet në Fletoren Zyrtare.
ZËVENDËSKRYEMINISTËR

Erion Braçe

